
കൊടുത്തയപ്പാൻ  വിചാരിച്ച അപ്പൊൾ അപ്പറമ്പത്തെ  മൊളക പറിപ്പാൻ ദൊറൊഗന്റെ
 ആളയും കൊണ്ടുവന്ന മുളക പറിക്കുന്ന എന്ന കെൾക്ക കൊണ്ടു ആ ഗുണദൊഷങ്ങൾ
 കൂടി ഗ്രഹിപ്പിച്ചിട്ട എഴുതി അയക്കാമെന്നത്രെ യെഴുതി അയപ്പാൻ താമസിച്ചത.
 ആയതകൊണ്ടു  അവന്റെ പ്രമാണവും അതിനു ചെർന്നിട്ടുള്ള എഴുത്തുകളും
 പുക്കവാറകളും ഇവിടെ കൊണ്ടുവന്നാൽ  ചാത്തപ്പനയും വരുത്തി അന്നഷിച്ച
 അക്കാരിയത്തിന്റെ നെരവഴിപൊലെ ആക്കി അയക്കുകയും ചെയ്യാം. നികിതിക്ക
 മുതലായി വരുന്ന ചരക്കുകള മറ്റൊരൊരൊ  ഹെതു ചൊല്ലി ചെതം വന്നപൊയാൽ ആ
 നികിതി അവിടെ കെടപ്പായി വരികയും ചെയ്യുമെല്ലൊ . എന്നാൽ മകരമാസം 21 നു
 എഴുതിയ പെർപ്പ.

രണ്ടാമത. അരുളി ചെയ്കയാൽ എഴുതിയ തരക. വടകര അദാലത്ത ദൊറൊഗ കണ്ടു.
 കാര്യമെന്നാൽ  കൊടുത്തയച്ച  ക ഇമുറി വാ ഇച്ച കെട്ട അവസ്ഥയും  ഗ്രഹിച്ചു. ഒരു
 പറമ്പിന്റെ കാര്യം കൊണ്ടു മാമ്പെലെ  മൂസ്സ അഞ്ഞായം വെച്ച ഹെതുവായിട്ട അപ്പറമ്പത്ത
 വിരൊധിച്ച മുളക പൊയിപ്പൊകാതെ കണ്ട ദൊറൊഗ തന്നെ പറിപ്പിച്ച വെച്ചിരിക്കുന്ന
 എന്നും ഇപ്പഴ തെങ്ങ താത്തുവാൻ തക്കവണ്ണം ഒരു ശിപ്പായിനയും മൂസ്സാന്റെ  കൂട ക്കൂട്ടി
 അയച്ച തെങ്ങ താത്തും മ്പൊൾ ചാത്തപ്പന്റെ ആളുകൾ വന്ന കൂട്ടിക്കൊണ്ടു പൊയി
 പാറുപ്പിച്ചിരിക്കുന്നയെന്നെല്ലൊ ഇങ്ങൊട്ട എഴുതി അയച്ചത. അക്കാരിയം തൊട്ട മുൻ മ്പെ
 ഇങ്ങൊട്ട യെഴുതി അയച്ചപ്പൊൾ ആ വകകൾ ഒക്കയും നമുക്ക ചെർന്നതാകുന്നയെന്ന
 ചാത്തപ്പന ഇവിടന്ന പ്രവൃത്തിക്ക നിപ്പിച്ചിരി ക്കുന്നയെന്നും അപ്പറമ്പ തൊട്ട യെതാൻ
 കാണം മൂസ്സക്ക ഉണ്ടെങ്കിൽ അപ്രമാണവും  അതിന ചെർന്ന കഴിമുറികളും കൊണ്ടു
 വന്നാൽ അക്കണക്കിന്റെ നെര പൊലെ ഉള്ളത കൊടുപ്പാറാക്കമെന്ന  ഇവിടെ രണ്ടു
 മൂന്ന പ്രവാശ്യമായിട്ട എഴുതി അയച്ചതിന്റെ ശെഷമായിട്ടല്ലൊ ഇവിടുത്തെ കല്പന
 കൂടാതെ കണ്ടു പിന്നയും ശിപ്പാ ഇനയും കൂട്ടിക്കൊണ്ടു ചരക്ക താത്തുവാൻ മൂസ്സ വന്ന
 ചരക്ക താത്തിയത. കാരിയത്തിന്റെ വഴിക്കെ നാം എഴുതി അയച്ചിരിക്കെ അവൻ വന്ന
 ചരക്ക താത്തുന്നത എന്തന്നുള്ളത അറിഞ്ഞതും ഇല്ല. അതു കൊണ്ടു അക്കാരിയ
ത്തിന്റെ നെര വഴി യെതെല്ലാം പ്രകാരമാകുന്ന എന്ന അറിയണ്ടതിന മൂസ്സെനെ ഇവിട
 പാർപ്പിച്ചിരിക്കുന്ന.

മൂന്നാമത. വടകര അദാലത്ത ദൊറൊഗ കാരിയമെന്നാൽ  കൊടുത്തയച്ച  കഇമുറി
 വാഇച്ചി കെട്ട അവസ്ഥയും ഗ്രഹിച്ചു. മാമ്പെലെ  മൂസ്സാന്റെ കാരിയം കൊണ്ടല്ലൊ
 ഇങ്ങൊട്ട എഴുതി അയച്ചത. ആ കാരിയം കൊണ്ടു മുൻമ്പെ  ഇങ്ങൊട്ട എഴുതി
 അയച്ചപ്പൊൾ ചാത്തപ്പന്റെ കാരിയങ്ങൾ ഒക്കയും ഇവിടെ ഉൾപ്പട്ടതാകുന്നുയെന്നും
 മൂസ്സെന ഇങ്ങൊട്ട അയച്ചാൽ അക്കാരിയത്തിന്റെ നെരവഴിപൊലെ ഒക്കയും ആക്കി
 അഴക്കാമെന്ന മുൻ മ്പെയെഴുതി അയച്ചിട്ടുണ്ടെല്ലൊ. ആയതു കൊണ്ടു മൂസ്സെന ഇങ്ങൊട്ട
 കൂട്ടി അയച്ചാൽ അക്കാരിയത്തിന്റെ നെരവഴി പൊലെ ഒക്കയും വിസ്തരിച്ച
 കണക്ക പൊലെ ഉള്ളത അവന കൊടുപ്പാറാകയും  ചെയ്യാം. എന്നാൽ മീനമാസം  18 നു
 എഴുതി അയച്ച തരകിന്റെ പെർപ്പ.

നാലാമത. വടകര അദാലത്ത ദൊറൊഗ കണ്ടു. കാരിയമെന്നാൽ  മാമ്പെലെ  മൂസ്സക്ക
 കാണമുണ്ടെന്ന  വിവാദിച്ചിരിക്കുന്ന പറമ്പത്തെ മുളക പറിപ്പിച്ച അവസ്ഥക്ക മുൻമ്പെ
 തരക യെഴുതി അയച്ചിട്ടുമുണ്ടെല്ലൊ. ഈ വിവാദം ഉള്ള പറമ്പ കൂടാതെ കണ്ടു മറ്റും
 നാല കണ്ടിപ്പറമ്പത്തെ മുളക വിരൊധം സമ്മതിപ്പിക്കാതെ കണ്ട പറപ്പിച്ചിരിക്കുന്നന്ന
 പ്രവൃത്തിക്ക നിന്നിരിക്കുന്നവൻ ഇവിടെ യെഴുതി അയച്ചിരിക്കുന്ന. ആയതു കൊണ്ടു
 അപ്രകാരം അവൻ ചെയ്യാൻ ദൊറൊഗ കൂടി അറിഞ്ഞിരിക്കുന്നെങ്കിൽ അപ്രകാരവും
 അത അറിഞ്ഞിട്ടുള്ളത അല്ലയെന്നുണ്ടെങ്കിൽ അപ്രകാരവും വിവരം തിരിച്ച ഇങ്ങൊട്ട
യെഴുതി അയക്കയും വെണം. എന്നാൽ 73 ആമത മകരമാസം  23 നു യെഴുതിയ
 തരകിന്റെ പെർപ്പ.

